
 ރޮޒއަިނާ އާދަމް{ ދާއިރާގެ މެނބްަރު  އއަްޑޫ މދީޫ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ވަނަ ބއަްދަލވުުމަށް ހުރިހާ އިއްޒަތްތެރި މެންބަރުންނަށް ވެސް   41`. މިނވިަން މުއައްސަސާތަކުގެ ކޮމިޓީގެ  

މަރުޙަބާ ދަންނވަަން. މވިަގުތު ކޮމިޓީގައި ވަޑައިގެން މިތިއްބވެީ، ވެލިދޫ ދާއިރާގެ އިއްޒަތްތެރި މެންބަރު މުޙއަްމަދު  

އިއްޒަالله ޢަބްދު ދާއިރާގެ  އިނގުރައިދޫ  ދާއިރާގެ  ޝަފީޤު،  ދެކުނު  ތިނަދޫ  އަޙްމަދު،  ޙަސަން  މެންބަރު  ތްތެރި 

ޢަބްދު މެންބަރު  އާދަމް. الله އިއްޒަތްތެރި  ރޒޮއަިނާ  މެންބަރު  ދއާިރާ  މީދޫ  އައްޑޫ  އަޅުގަނޑު  އަދި  ސަނީފު 

މި  އަދި  ދިރާސާކުރުން.  މައްސަލަތައް  ލިބިފއަިވާ  ކޮމިޓީއަށް  މިއޮތީ،  އެޖެންޑާގައި  މއިަދުގެ    އަޅުގަނޑުމެންގެ 

އޭ.ސީ.ސީއަށް   ވާނެ  ބައްދަލވުުމުގައި  އަޅުގަނޑުމެންގެ  ދވުަހު  ފަހުން  އެންމެ  ނިންމުން.  ގޮތެއް  ސިޓީތަކަށް 

މިނިސްޓްރއީިން   އިސްލާމިކް  އެއީ  ފޮނވުާފަ.  ސިޓއީެއް  ސާފުކުރަން  ވިއްކާލަން   2މަޢުލޫމާތުތަކެއް  ދޯންޏެއް 

ދޯނި   2ވިއްކަން އަންގާފައި އޮއްވާ ވިއްސާރައިގައި އެ  އުޅުނުއިރުގައި އެ ބޭފުޅުން އެ ފޮޓޯ ނަގާ ހަދާފައި ނޫނީ ނު 

އަޑިއަށް ގޮސްގެން އޭގެފަހުން އޭ.ސީ.ސީން އެބޭފުޅުން ބޭނުން ގޮތަކަށް އެއާއި ދޭތެރޭ ޢަމަލު ކުރިޔަސް މައްސަލައެއް  

ކޮމިޓީން މާލއިްޔަތު  ބަލަން  މިކަން  ގުޅިގެން  ރިޕޯޓާ  އޮޑިޓު  އޭގެ  މައްސލައަިގައި،  ބުނި  ކަމަށް   ނެތް 

އަޅުގަނޑުމެންނަށް ފޮނުވާފައި އޮތް މައްސަލަ. އޭ.ސީ.ސީން އަޅުގަނޑުމެންނަށް ފޮނުވި ޖަވާބުގައި މވިަނީ، އަޅުގަނޑު  

ދެން ހމަަ ވަރަށް ކުރުކޮށް ދނަްނަވާލާނަން. ހަވާލާދީފއަިވާ ސިޓީގައި ބަޔާންކޮށްފައިވާ މިނިސްޓްރީ އޮފް އިސްލާމިކް 

ގައި އެ މިނިސްޓްރއީަށް    2020މާރިޗް ގައި    4ސްކުރުމަށް މި ކޮމިޝަނުގެ  ދޯނި ނީލަން ކިޔުން ފަ  2އެފެއާރޒްގެ  

ދޯނި ހޯދުމާ ގުޅޭ މއަްސަލައެއް މި ކޮމިޝަނަށް ހުށަހެޅި، ތަޙުޤީޤު    2އަންގާފައިވަނީ އެ މިނިސްޓްރީގެ ބޭނުމަށް އެ  

ގޮތުން ފޮޓޯ ރިޕޯޓެއް ތައްޔާރު  ދޯނި ނީލަން ކިޔުމުގެ ކުރިން ދޯނީގެ ހާލަތު ބެލުމުގެ    2މަރުޙަލާގައި އޮތުމއާެކު، އެ  

ދޯނި ގަތުމާ ގުޅޭ މއަްސަލައާ ގުޅޭގޮތުން ތަޙުޤީޤަށް ބޭނުންވާ ފޮޓޯ ރިޕޯޓު   2ކުރުމަށް ޓަކައެވެ. އެހެންނަމވަެސް، އެ  

މާރިޗް   ކުރިން،  ނުވެއވެެ.    2020ތައްޔާރުކުރުމުގެ  ކުރވެިފައެއް  އެކަން  ގުޅިގެން  އއަުމާ  ހާލަތު  ފުރަބަންދުގެ  ގައި 

ދޯންޏމާދެު މނިިސްޓްރީ އޮފް އިސްލާމިކް އެފއެޒާްއިން   2ވާލާދީފއަިވާ ސިޓީގައި ބަޔާންކޮށްފައިވާފަދއަިން، އެ  އަދި ހަ

ވަކި ގޮތަކަށް ޢަމަލުކުރުމަށް ނވުަތަ ޢަމަލުނުކުރުމަށް މި ކމޮިޝަނުގެ އިޢުތިރާޟެއް ނެތް ކަމަށް އެ މިނިސްޓަރއީަށް 

އިސްލާމިކް   އޮފް  މިނިސްޓްރީ  މިނިސްޓްރީގެ  އަންގާފައިވަނީ  އެ  ފޮނުވި  ކޮމިޝަނަށް  މި  ޖުލައި    9އެފެއޒާްއިން 

ގުޅޭގޮތުން 2020 ދޯނިތަކާ  އެ  ކޯޕަރޭޝަނުން  ޑިވެލޮޕްމަންޓް  ހައުސިންގ  ފޮނވުާފައިވާ  ސިޓީއާއެކު  ގެ 

 ދޯންޏަށް ފެން އަރައި، ދޔިަވެ އަޑިއަށް ގޮސްފައިވާ  2ތައްޔާރުކޮށްފައިވާ އިންސްޕެކްޝަން ރިޕޯޓަށް ބަލާއިރު، އެ  

އެ   ގޮތަށް  ބޭނުނވްި  ބަލަން  ކޮމިޝަނުން  މި  ބަޔާންކޮށްފއަިވާތީ،  ކުރވެޭނެ    2ކަމަށް  ވޒަަން  އޭރު  ހާލަތު  ދޯނީގެ 

ކަމަށް ނުފެންނާތއީެވެ. މި ސިޓއީާއެކު މިނިސްޓްރީ އޮފް އިސްލާމިކް އެފެއާޒއްިން ފޮނުވި ސިޓީއާއި ކޮމިޝަނުން އެ  

 މެވެ.  މިނިސްޓަރއީަށް ފޮނވުި ސިޓީގެ ކޮޕީ ހިއްސާކުރީ

 

 އިނގުރައިދޫ ދާއިރާގެ މެންބަރު ޙަސަން އަޙްމަދު ވާހަކަދއެްކެވުން: 

ކޮބައިތޯ ސަބަބަކީ  އަންނަންޖެހޭ  ކޮމިޓއީަށް  މި  ސިޓީ  މި  ބޭނުން،  ކޮށްލަން  ސުވާލު  ؟ އަޅުގަނޑު 

 ފާހަގަކޮށްލަދއެވްަފާނަންތޯ. 

 

 ރިޔާސަތުން ވާހަކަދެއްކެވުން:

އޭގެ   ދއަުލަތަށް  ލަސްވެގެން  ނުކުރެވި  ކަމެއް  ކުރަންޖެހޭ  އޭ.ސީ.ސީން  އަންނަންޖެހުނީ،  ކޮމިޓއީަށް  މި  ސިޓީ  މި 

ހުއްޓވުުމަށް   ކަންތައްތައް  ދިމާވާ  މިހެން  ބެލުމުގައި  މައްސަލަތައް  ބޭފުޅުންގެ  އެ  ލިބިފައިވާތީވެ،  ގެއްލުން 

 ރުމަށް. އަޅުގަނޑުމެންގެ ކޮމިޓީން ކުރަންޖެހޭ މަސއަްކަތެއް ކު

 

 އިނގުރައިދޫ ދާއިރާގެ މެންބަރު ޙަސަން އަޙްމަދު ވާހަކަދއެްކެވުން: 

އަޅުގަނޑު މި ދަންނވަަނީ، އޭ.ސީ.ސީގެ ކަމެއް ނުކޮށް އޮވެގެން ދިމާވި ކަމަކާ ގުޅޭގޮތުން ފޮނުވާފައި އޮތް ސިޓީއެއް  

ފޮނއުް ތި  ކޮމިޓީން  މި  ދެކޭގޮތުގައި  އަޅުގަނޑު  ކަމަކީ،  އެއް  އިނގޭތޯ.  ހީވަނީ ތިޔައީ  އަޅުގަނޑަށް  ވަންޖެހޭނީ 

އެއީ   ކުރވެެނީ.  ލަފާ  އަޅުގަނޑަށް  ކަމަށް  ކޮމިޓއީަށް  ބަލާ  މިނވްަރު  އަދާކުރާ  މަސްއޫލއިްޔަތު  ސަރުކާރުގެ 

 ރަނގަޅު އޭ.ސީ.ސީގެ ކަމެއް ވއެްޖިއްޔާތާ މި ތަނަށް. މިހާރު ދއަުލަތުގެ... ؛ އޭ.ސީ.ސީއިން މިތަނަށް

 

 ރިޔާސަތުން ވާހަކަދެއްކެވުން:

ސަން، އަޅުގަނޑު އެއްޗެއް ދަންނަވާލަންތޯ. މި އޭ.ސީ.ސީން ކަމެއް ނުކޮށްގެން، މާލިއްޔަތު ކޮމިޓީން އިސްލާމިކް  ޙަ

ގެއްލުން  ދއަުލަތަށް  ސަބަބުން  ކަމއެްގެ  ނުކުރވެުނު  އޭ.ސީ.ސީން  ދިރާސާކުރިއިރުގައި  ރިޕޯޓު  އޮޑިޓު  މިނިސްޓްރީގެ 

ގެންގުޅެންޖެހޭނެ ކަމަށް  ވެފައިވާތީވެ އޭ.ސީ.ސީގެ މަސްއޫލިއްޔަތު އަދާކު ހަރުދަނާ އުސޫލުތަކެއް  މިއަށވްުރެ  ރުމުގައި 

ފެންނާތީވެ އަޅުގަނޑުމެންނަށް މި މައްސަލަ ބެލުމަށް ކޮމިޓއީަށް ފޮނވުީމަ، ދެންމެ ތި ފނެވިަޑައިގެންނެވި ސިޓީއަކީ  

ކިޔަ ގޮތެއް  ހިނގއަިދިޔަ  މިކަން  ސިޓީއެއް  ފޮނުވި  އޭ.ސީ.ސއީަށް  ކޮމިޓީން  ފޮނުވި  އަޅުގަނޑުމެން  ކިޔާފަ.  އިދޭށޭ 

މިހާރު  މަޝްވަރާކުރެއވްުން(  މެންބަރުން  ރކެޯޑުގައި  ދަ  )އޮފް  ފެނވިަޑައިގެންނެވީ.  ތި  ދެންމެ  ޖވަާބު  ސިޓީގެ 

އަޅުގަނޑވުާނީ   ރކެޯޑު،  ދަ  އޮން  ހއިްސާކޮށްލާނަން  ޓަކއަި  މަޢުލޫމާތަށް  މެންބަރުންގެ  އިއްޒަތްތެރި  ހަމަ  އަޅުގަނޑު 

އަށް ކޮމިޓީއާ ބައްދަލު ކުރުމަށް އައުމަށް ދަންނވަާފަ. އެއީ އަޅުގަނޑުމެންނާއި އޭ.ސީ.ސީއާ  އަންގާރަ ދުވަހު އޭ.ސީ.ސީ 

ބއަްދަލުކުރވެުނު އެހެން ތާރީޚުތަކުގައި އެ ބޭފުޅުން އެބަ އަޅުގަނޑުމެންނަށް މަޢުލޫމާތުތަކެއް ދއެވްާފައި އެބަހުރި ވަކި  

އެހެނވްީ ކުރުމަށް.  ކަންކަންތަކެއް  ހިސާބެއް  މއުްދަތުތަކެއްގައި  އޮތް  ގއޮްސަ  މަސައްކަތް  ބޭފުޅުންގެ  އެ  މާ، 

ބޭފުޅުން  އެ  ދުވަހު  އަންގާރަ  އެހެންވީމާ،  އަންގާފަ.  ވާނީ  ދުވަހަށް  އަންގާރަ  ޓަކައި  ބެލުމަށް  އަޅުގަނޑުމެން 

ގުޅިގެން ޖވަާބާ  މއިޮތް  ދއެްވާފައި  އެބޭފުޅުން  މިހާރު  ގުޅިގެން،  މއަްސަލައާ  މި  ދެން    ވަޑައިގަންނަވާއިރުގައި 

އިއްޒަތްތެރި މެންބަރުންގެ އިތުރު ސވުާލުތަކެއް ހުރި ކަމަށް ވަންޏާމު އެ ދުވަހު އަޅުގަނޑުމެން އެ ސުވާލުތައް ވެސް  

އަންގާނީ.   އަޅުގަނޑުމެން  ކޮމިޓއީަށް  މާލިއްޔަތު  ގޮތެއް  ނިންމާ  ޢަމަލުކުރަން  އަޅުގަނޑުމެން  ކުރުމަށްފަހު  ކުރާނީ. 

މަޝވްަ މެންބަރުން  ރކެޯޑުގައި  ދަ  އަޅުގަނޑުމެން )އޮފް  ގުޅިގެން  ސިޓީތަކާ  މި  އެހެނވްީމާ،  ރާކުރެއްވުން( 

ހިސާބުން  މިހާ  ބައްދަލވުުން  މިއަދުގެ  އަޅުގަނޑު  އެހެނވްީމާ،  ނިމުނީ.  މި  މިހރާު  ކަންކަން  ނިންމަންޖެހޭ 

.ސީ.ސީން ނިންމާލާނަން. މި އަންނަ އަންގާރަ ދވުަހު އޭ.ސީ.ސީ ގެނެސްގެން އަޅުގަނޑުމެން ކޮމިޓީ ކުރއިަށް ދާނީ. އޭ

އެއްޗިއްސާ އެއްގޮތަށް އެބޭފުޅުންގެ   މިހާތަނަށް އަޅުގަނޑުމެންނަށް އެކި ބައްދަލވުުންތަކުގައި ދެއްވާފައިވާ ޑޭޓުތަކާއި 

ހުރިހާ  އެދެން  ވަރަށްބޮޑަށް  އަޅުގަނޑު  ބއަްދަލވުުމަށް  އެ  އެހެނވްީމާ،  ޓަކއަި.  ބެލުމަށް  ކުރިއަށްދޭތޯ  މަސއަްކަތް 

 ށް ވެސް ވަޑައިގެން ދެއވްުމަށް.  އިއްޒަތްތެރި މެންބަރުންނަ

